
Aningaasaategarfimmi aningaasat katersat ileqgaakkallu erniaat taamaallaat
atorneqarsinnaaneri siunertaralugu Aatsitassarsiornermi Aningaasaateqarfik
pillugu Inatsisartut inatsisaannut nr. 6, 5. december 2008-meersumut
allannguutissamik sagqummiussinissaannik Naalakkersuisut
peqquneqarnissaannut Inatsisartut aalajangiiffigisassaattut siunnersuut.

aamma

Kalaallit Nunaata Aatsitassarsiornermi Aningaasaateqarfia pillugu Inatsisartut
inatsisaata nr. 6, 5. december 2008-meersup allanngortinnegarnissaanut
Naalakkersuisut peqgqunegarnissaannut Inatsisartut aalajangiiffigisassaattut
siunnersuut, imaalillugu Inatsisartut ukiut tulleriissut aappassaanni nunatta
karsiata naatsorsuutaanik aatsaat akuersereeraangata aningaasaateqarfik
aallartinnegartassasoq, aatsaallu ukiumi naatsorsuiffiusumi aatsitassanit isertitat
10 millioner kroninit annertunerusimappata. Inatsisartut inatsisaat ukiup
tullissaani 1. januarimi atuutilissaaq imaluunniit Naalakkersuisut aalajangiippata
siusinnerusukkut. 10 millioner kronit taaneqartut Inatsisartut ukiumi pinegartumi
Aningaasaqarnermut inatsisaat naapertorlugu ataatsimut isigalugu akit
akissarsiallu nalingannut naleqqussarneqartassapput.

aamma

Kalaallit Nunaata Aatsitassarsiornermi Aningaasaateqarfia pillugu Inatsisartut
inatsisaata nr. 6, 5. december 2008-meersup allanngortin-neqarnissaanut
kingusinnerpaamik FM2014-imi Naalakkersuisut peqquneqgarnissaannut
Inatsisartut aalajangiiffigisassaattut siunnersuut, imaalillugu Kalaallit Nunaata
Aatsitassarsiornermi Aningaasaateqgarfia pillugu Inatsisartut inatsisaanni
aatsitassarsiornermit isertitanut paasinninnera Namminersorneq pillugu inatsimmi
aatsitassarsiornermit isertitanut paasinninnermit immikkoortinnegassasoq.
Allannguinermi tigussaasumik atortut, soorlu oliamik maqgisuunnginnissamut
atortut, illuutit sanaartukkalluunniit allat atortullu Kalaallit Nunaata
Aatsitassarsiornermi Aningaasaateqarfiani aatsitassarsiornermit isertitatut
naatsorsuutiginegannginnissaat allanneqartariagarpoq.

(Inatsisartunut ilaasortaq Naaja Nathanielsen, Inuit Atagatigiit)

Naaja Nathanielsen-ip Inuit Atagatigiit sinnerlugit siunnersuutai pingasut tamaasa
tapersersorpagut. Aatsitassarsiornermi Aningaasaateqarfik pillugu inatsimmut
allannguutissatut siunnersuutit immaqga ogaasertamikkut annertuujunngikkaluarlutik
siunissamut sunniutigisinnaasaat annertoorujussuupput.

Ataatsimut isigalugu allannguutissatut siunnersuutegarnermi anguniarnegarpoq siunissami
aatsitassarsiornikkut isaatinnegarumaartut kinguaassatsinnut
iluagqutissanngortinnegarnissaat, aammalu aningaasaatigineqalerumaartut isumannaatsumik
agunnegarnissaat.



Tamakku saniatigut aamma siunertarineqarpoq inuiaqgatigiit “hollandip nappaataanik”
napparsimalersinnaanerannut pitsaaliuinissaq, - tassalu aningaasarsiornikut
‘kissattoorpallaarnissaq’ pinaveersaartinnegassasoq, tassanngaannartumik
aningaasarpassuarnik isaatitsisoqalissagaluarpat, taakkualu ingerlaannnartumik
atorneqgarlutik.

Kiisalu siunertaraarput Aningaasaategarfik aningaasavinnik immerneqgassasoq.

Naatsumik ogaatigalugu pinegartut tassaapput:
¢ Aningaasaateqarfik aningaasavinnik immernegassasoq,
e Aningaasanik katersisogaggaassasoq, erniat ingerlatsinermut
matussusiisinnaaniassammata,
e Aningaasaatit tunngaviusut atornegaqqusaannginnissat,
¢ Erniat kisimik aningaasanut inatsisini atugassiissutiginegartarnissaat, il.il..

Tamatuma saniatigut soqutiginassaaq, Aningaasategarfimmi uninngasuutiginegalerumaartut
sunut ganorlu aningaasaliissutaasinnaassanersut eqqgartussallugu, tassalu suut
tunngavigalugit aningaasat atorneqarsinnaassanersut. Assersuutitut tunngaviusinnaasut
tassaasinnaapput; nalegartitanut tunngasut, pisinnaatitaaffinnut tunngasut,
aningaasarsiornikkut ingerlatseriaatsimut tunngasut, kulturimut tunngasut, avatangiisinut
tunngasut allallu.

Aatsitassarsiornerup ilisarnaatigaa pisuussutit ataasiaannarlutik atornegarsinnaammata.
Taamaammat Aatsitassarsiornermi Aningasaateqarfiup pilersinneqarnerani eqqarsartaaseq
tunngaviulluinnartoq tassaavoq aningaasaatit togqorternegassasut erniaallu kisimik
atornegarsinnaassasut. Taamaammat Aningaasaateqarfiup uninngasuutaanik
atuisinnaanermik ammaassiniarnerup assigiinnarpaa kinguaatta aningaasaatissaannik
tillinneq. Inuit Ataqatigiit-nnut pingaaruteqarluinnarpoq Aningaasaateqarfiup
pilersinnegarnerani eqgarsartaaseq tunngavigineqgartoq aalajangiusimanegassasoq.

Naalakkersuisut akissutegarnerminni “allannguineq pisariaganngilluinnartumik
aningaasaqarnikkut politikkikkut saaffissaarunnermik (...) aammalu taamaalilluni
suliffissagartitsinermut atugarissaarnermullu ajoqutaasumik siuarsarnermik
kigaallatitsinermik” siunnersuutit pilersitsisinnaanerarlugit oqaramik, Aningaasaateqarfiup
pilersinnegarnerani tunngaviusut apeqquserujussuarpaat.

Tamatuma saniatigut nunatta Karsiata isertitassaasa annikinnerulernissaannut pissutaasut
allarluinnaasutut uagut isigaavut, tassalu Royalty-p ukkannegarujussuarneratigut, sulisunit
akileraartitsinikkut aammalu sinneqartoorutinit akileraartitsinikut isertitassaraluit
maanngaannartinneqarsinnaammata. Tassa Naalakkersuisunit siunertarinegarpoq
suliffeqarfiit akileraarutaat appartinneqgassasut, sinneqartoorutegalernissaq
akileraarusigassanik kinguartinnegassasoq tamatumalu peqatigisaanik Naalagaffimmillu
aningaasat avitassat amerlisinneqgassallutik. Tassa taamaaliornikkut,
“pisariaganngilluinnartumik aningaasagarnikkut politikkikkut saaffissaarunnermik”
pilersitsisoqarsinnavoq.

Naalakkersuisut isumagarput uagut Naalagaaffiup ataatsimoortumik tapiissutigisagartaasa
appariaatissaasa taartissaannik Aningaasanut Inatsisissami tikkuussisariagartugut. Tamanna
allamut saasaarinertut oqaatigineqartariagarpoq, tassami aningaasat suli
qulakkeerneqgarsimanngitsut atornissaannik aammalu gitornatta ernguttattalu
aningaasaatissaannik atuilernissamik kissaateqgartogarpoq. Apeqqutigisariagarpoq
Naalakkersuisut Naalagaffimmit ataatsimut tapiissutit ganoqg annertutigisumik appariassasut
naatsorsuutigineraat aammalu gaqugu tamanna pissasoq naatsorsuutigineqgarnersoq?
Naalakkersuisut sipaarutissanik tikkuusseqqulluta piumasagaramik, taava imaassimanerpoq
gaqugukkut Aningaasaateqarfimmi uninngasuutit 75 mio.kr.-nit sinnissagaat
ilisimanegareersoq?



Naaja Nathanielsen-ip siunnersuutegarneratigut aamma siunertarineqgarpoq
Aningaasaateqgarfiup ingerlanneqarnerata ernianit matussusegarnissaa, tammanalu
qulakkeernegassasoq Aningaasaateqgarfiup atuutsilersinnegarnera siogqullugu. Tamanna
isumagatigilluinnarparput, tassami eqqumiissagaluaqaaq Aningaasateqgarfiup
ingerlanneqarnera Nunatta Karsianiit akilersornegassagaluarpat.

Kiisalu isumaqatigilluinnarparput Aningaasateqarfiup isertitarisinnaasaasa erseqginnerusumik
aalajangersaaviginegarnissaat, aningaasaviit isertitassanngortillugit, tassalu atortussiat
assigiingitsut Aningaasaateqgarfiup isertitarisinnaasannut ilanngunegassanngitsut,
tamakkumi ullut tamaasa nalikilliartortarput tuniniarneqarsinnaanatillu.

Allannguutissatut siunnersuutit ogaluuserisagut, Inatsisartuni siornali sammineqgalereerput,
tassa suliat ginersinerup kingulliup siornatigut aallartinnegareersut nanginnegarneratuut
ogaatiginegarsinnaavod. Tassa nalunaarusiat nalilersuinerillu arlallit
suliarinegareernikuupput, tamakkulu siunnersuutit ataatsimiititaliami samminegalerpata
atorluarneqgarsinnaapput, aappassaanik ogaluuserinninnissaq sioqqullugu.

Inuit Atagatigiit-nniit inassutigissavarput siunnersuutit Aningaasagarnermut
Ataatsimiititaliami sammineqgassasut.



